
Fræðimannaíbúð í Sviss 
fyrir fræðimenn Menntavísindasviðs 
Fræðimönnum við Menntavísindasvið býðst nú tækifæri til að stunda rann­
sóknir við The Leysin American School sem er staðsettur um 90 km frá Genf. 
Í boði er húsnæði og vinnuaðstaða. Lengd dvalar og rannsóknarverkefni 
er samkomulagsatriði.

Meira …

Fjölgun umsókna haustið 2015 
Alls bárust 1233 umsóknir í grunn- og framhaldsnám á haustönn við Mennta­
vísindasvið. Er hér um að ræða nærri 20% aukningu frá árinu áður en þá bárust 
1029 umsóknir.  

Alls bárust 316 umsóknir í grunnnám í Kennaradeild en þær voru 282 árið 2014 
og nam aukning milli ára 12,1% Í allt bárust 296 umsóknir um framhaldsnám í 
Kennaradeild en 224 umsóknir bárust árið 2014 og er hér um að ræða 32,1% 
aukningu milli ára.

Meira …

Bakhjarl – sjóður til styrktar rannsóknum 
og nýsköpun á Menntavísindasviði 
Stofnaður hefur verið sjóður til styrktar rannsóknum við Menntavísindasvið. Mark­
mið sjóðsins er að efla rannsóknir og rannsóknatengda starfsemi innan Mennta­
vísindasviðs með styrkveitingum. Sjóðurinn veitir styrki; til ráðstefnuhalds og við­
burða, vegna erlendra boðsgesta, til að þróa styrkumsóknir í stærri sjóði og til 
útgáfu. Hægt er að sækja í sjóðinn fjórum sinnum á ári. Einnig eru veittir styrkir úr 
sjóðnum til þeirra rannsakenda MVS sem skila rannsóknarstigum umfram meðaltal 
sviðs á hverju ári.

Meira …

http://www.hi.is/fraedimannaibud_fyrir_fraedimenn_menntavisindasvids_i_sviss
http://www.hi.is/frettir/fjolgun_umsokna_haustid_2015
http://www.hi.is/bakhhjarl_sjodur_til_styrktar_rannsoknum_og_nyskopun_a_menntavisindasvidi


Endurskoðun kennaranáms  
Í kjölfar mats á sameiningu KHÍ og HÍ frá árinu 2008 og mats á kennaramenntun 
var unnin aðgerðaráætlun af stjórn Menntavísindasviðs og yfirstjórn Háskóla 
Íslands. Ráðist var í endurskipulagning grunnskólakennaranámsins sem felur í sér 
meiri valmöguleika fyrir nemendur og einföldun á náminu. Nemendur hafa meiri 
möguleika á að dýpka þekkingu sína og velja önnur svið innan sviðsins og 
háskólans. Nám samkvæmt nýju skipulagi hefst næsta haust. Þegar er hafin vinna 
við endurskipulagningu leikskólakennaranámsins og meistaranáms í kennaradeild.

Meira …

Endurskoðun deilda við Menntavísindasvið  
Á fundi stjórnar sviðsins þann 17. september sl. var samþykkt að skipa nefnd til 
að endurskoða og setja fram tillögur um skipan deilda við sviðið. Markmið nefndar­
innar er að móta tillögur um framtíðarskipan deilda við Menntavísindasvið.

Verkefni nefndarinnar eru:
» 	 að fara yfir og meta núverandi fyrirkomulag deildarskiptingar 
	 á Menntavísindasviði
» 	 að setja fram tillögur að framtíðarskipan deilda á Menntavísindasviði

Nefndin skilar stjórn Menntavísindasviðs niðurstöðum sínum í formi skýrslu 
fyrir lok október 2015. Tillögur hópsins verða ráðgefandi. 

Meira …

Útskriftarráðstefna meistaranema 
við Menntavísindasvið  
Föstudaginn 29 maí fór fram útskriftarráðstefna meistaranema við Mennta­
vísindasvið. Þar kynntu meistaranemar lokaverkefni sín. Skipt var upp í fimm 
málstofur þar sem hægt var að kynna sér fjölbreytt lokaverkefni nemenda. 

Meðal efnis á ráðstefnunni voru: Listir og sköpun, námsgengni og líðan nemanda, 
læsi, upplýsingatækni, lýðræði og þátttaka, foreldrasamstarf, stjórnun mennta­
stofnanna og margt fleira. 

Meira …

Námskeið í samstarfi við tvo erlenda háskóla  
Menntavísindasvið hefur gert samning við tvo erlenda háskóla um sameiginleg 
námskeið á meistarastigi. Við Uppeldis- og menntunarfræðideild hefur verið samið 
við Minnesota háskóla um sameiginleg námskeið sem kennd eru í námsbraut um 
foreldrafræðslu.

Námsbraut um leikskólakennarafræði kennir nú í fjórða sinn násmkeiðið Leikur og 
nám í samstarfi við Gautaborgarháskóla.  

Meira …

MVS

http://www.hi.is/endurskodun_kennaranams
http://www.hi.is/endurskodun_deilda_vid_menntavisindasvid
http://www.hi.is/utskriftarradstefna_meistaranema_vid_menntavisindasvid_hi
http://www.hi.is/namskeid_i_samstarfi_vid_tvo_erlenda_haskola


Starfshópur um starfsþróun og símenntun 
Síðastliðið haust var settur á fót starfshópur um starfsþróun og símenntun þeirra stétta 
sem Menntavísindasvið menntar. Samkvæmt skipunarbréfi hópsins átti hann að leggja 
mat á núverandi fyrirkomulag starfsþróunar við sviðið og setja fram hugmyndir um 
framtíðarskipan starfsþróunar við Menntavísindasvið. 

Starfshópurinn skilaði af sér skýrslu í ársbyrjun 2015. 

Í framhaldi af skýrslunni var tekin ákvörðun um að endurskippulegja starfsþróun við 
sviðið og stendur sú vinna nú yfir. Stofnuð verður starfsþróunarmiðstöð innan sviðsins 
og formlegt samstarf við Endurmenntun HÍ tekið upp. 

Meira …

Níu gistiprófessorar við Menntavísindasvið 
Árið 2014 voru ráðnir níu gistprófessorar við sviðið til þriggja ára og voru ráðningar 
þeirra fjármagnaðar með framlagi úr Aldarafmælissjóði Háskóla Íslands. Markmiðið 
með ráðningu þeirra var að þeir tækju þátt í uppbyggingu meistara- og doktorsnáms 
og eflingu rannsókna. 

Gistiprófessorarnir eru: 

Nafn	 Háskólastofnun	 Sérsvið

Susan Walker	 University of Minnesota	 Foreldraráðgjöf

Srikala Naraian	 Columbia University	 Skóli án aðgreiningar

Ilene Schwartz	 University of Washington	 Sérkennsla

Kari Smith	 Háskólinn í Bergen. NAFOL	 Leiðsögn, vettvangsnám 		

		  og námsmat

Pat Thomson	 The University of Nottingham	 Akademísk skrif. 

		  Leiðsögn í doktorsnámi

Anna-Lena Östern	 NTNU Norwegian University 	 Leiklistarkennsla.

	 of Science and Technology, 	 Leiðsögn í doktorsnámi

	 Þrándheimi	

Bharath Sriraman	 University of Montana	 Stærðfræðikennsla. 		

		  Leiðsögn í doktorsnámi

Marte Sörebö Gulliksen	 Högskolen i Telemark	 Uppbygging meistarnáms 		

		  og leiðsögn við lokaverkefni 

		  í listgreinum

Sue Dockett	 Charles Sturt University	 Menntunarfræði ungra barna

Meira …

http://www.hi.is/starfshopur_um_starfsthroun_og_simenntun
http://www.hi.is/niu_gistiprofessorar_vid_menntavisindasvid

